
Янги Ўзбекистонни янгича фикрлайдиган, 
замонавий билим ва тажрибага эга бўлган ёшлар 

билан биргаликда қурамиз



Барча соҳаларда жадал ислоҳотлар олиб борилаётган бир 
пайтда ушбу суръатга мос, илғор билимли ва малакали кадрлар 
бизга бугун керак бўлмоқда. 

Ҳозирги тизимли ўзгаришлар жараёнида аксарият 
мутахассисларнинг билими, малакаси ва кўникмаси замон 
талабига жавоб бермаяпти. Агарда чет элда кадрларимизни тезда 
тайёрламасак, яқин келажакда режаларимизни сифат ва муддат 
нуқтаи назаридан жой-жойига қўя олмаслигимиз аён бўлиб қолди.

 Шунинг учун биз “Эл-юрт умиди” жамғармасини ташкил этдик.

Шавкат Мирзиёев
Ўзбекистон Республикаси Президенти



Улғайиб келаётган ва юксакларни 
орзу қилаётган ёш авлодга қанот бўлиш, 
ҳар бир ишда ёш авлодни ўйлаш ва уларга 
таяниш, иқтидорли ва истиқболли ёшлар 
учун имконият яратиш, уларни доим эзгу 
орзу-умидлар сари етаклаш, мана етти 
йилки, муҳтарам Президентимиз Шавкат 
Мирзиёевнинг давлат сиёсатидаги энг 
муҳим йўналиш бўлиб келмоқда. 

Президентимизнинг бу борада ўзбек 
халқи шоири Ғафур Ғуломнинг ёшларга  
қарата айтган “Сиз ахир осмонни олмоқ 
бўлсангиз, не учун елкамни тутиб 
бермайин?”, деган сўзларини қиёслаш 
мумкин. 

Президент Шавкат Мирзиёев ташаббуси 
билан ишлаб чиқилган 2022-2026 йилларга 
мўлжалланган Янги Ўзбекистоннинг 
тараққиёт стратегияси инсон қадрини 
улуғлашга хизмат қилиб, мамлакатимиз 
тараққиётини янги сифат босқичига 
кўтаришни мақсад қилиб қўйган.

Давлат ва жамият ҳаётида рўй 
бераётган туб ўзгариш ва ислоҳотларнинг 
муваффақиятли амалга оширилиши, аввало, 
бозор иқтисодиёти шароитида мустаҳкам 
билимга эга, Ўзбекистоннинг бугунги ташқи ва 
ички сиёсати йўналишларини ҳар томонлама 
тушунадиган ва таҳлил эта оладиган ёш 
ҳамда ташаббускор кадрларни етиштиришни 
тақозо этмоқда.

Зеро, Президентимиз таъбирлари билан 
айтганда, Янги Ўзбекистонни барпо этишда 
ёшларимизнинг алоҳида ўрни бор. Улар 
ўз билими, малакаси, ғайрат-шижоати ва 
ташаббускорлиги ҳамда ватанпарварлиги 
билан учинчи Ренессанс ижодкорлари 
эканликларини намоён этишга қодирлар.

Муҳтарам Президентимизнинг 2018 йил 
25 сентябрдаги Фармони билан ташкил 
этилган “Эл-юрт умиди” жамғармаси 
томонидан 2018 йилдан бугунги кунга қадар

КИРИШ СЎЗИ

1781 нафар стипендиатнинг 45 га яқин 
давлатларида, жумладан, АҚШ, Буюк 
Британия, Германия, Франция, Япония, 
Канада, Италия, Испания, Жанубий Корея, 
Хитой ва Россия каби илғор мамлакатларнинг 
320 дан зиёд университетлари, илмий 
марказлари ва нуфузли хорижий ва халқаро 
компанияларда таълим олиши ва тажриба 
орттиришини ташкил этиб келмоқда.

Мазкур стипендиатларнинг 67 фоизини 
эркаклар, 33 фоизини эса аёллар ташкил 
этади. Таълим дастурлари бўйича таҳлил 
қилганда эса бакалавриатда 34 фоизи, 
магистрларда  24 фоизи, докторантура  
22 фоизини ҳамда ординатурада 38 фоизи, 
аёллар ташкил этмоқда. Бу натижалар эса 
мамлакатимизда аёлларни ижтимоий 
фаоллаштириш, уларнинг ўз иқтидорини 
намоён этиш ва уларни давлат хизмати ва 
раҳбарлик фаолиятига жалб этиш борасида 
муҳтарам Президентимиз томонидан олиб 
борилаётган сиёсатнинг яққол намунасидир.

Айни вақтда хорижий давлатларнинг 
нуфузли университетларида, жумладан 
University of Oxford, University of Cambridge, 
University College London, Imperial College 
London, Columbia University, Cornell  
University ва бошқа университетларда жами 
504 нафар стипендиатимиз, жумладан, 
бакалавриат дастурида 251 нафар, 
магистратурада 162 нафар ва докторантурада 
91 нафар йигит-қиз замонавий билимларни 
эгалламоқда.

“Эл-юрт умиди” жамғармаси 
стипендиатлари Президентимиз томонидан 
кўрсатилаётган оталарча меҳрибонлик 
ва ғамхўрлик туфайли дунёдаги нуфузли

университетларида ҳеч кимдан кам 
бўлмаган замонавий ва илғор билимларни 
ўзлаштириб, она Ватанга сидқидилдан  
хизмат қилиш учун қайтмоқдалар. Бугунги 
кунда эса, Жамғарманинг 1277 нафар 
стипендиати хорижда замонавий билим 
ва кўникмаларни эгаллаб, Ўзбекистон 
иқтисодиётининг турли соҳаларида самарали 
илмий-педагогик ҳамда амалий фаолият 
олиб бормоқда.

Стипендиатларимиз бутун эътибори ва 
кучини ўзи танлаган касбни чуқур эгаллашга, 
илм фаннинг энг юқори чўққиларини забт 
этишга, хорижий тилларни мукаммал 
ўрганишга сафарбар қилмоқдалар. Мақсад 
эса битта, нафақат ўзи ва оиласи, балки 
шу ватанда яшаётган ҳар бир юртдошига 
наф келтиришдир, элни, юртни, ҳар бир 
инсонни рози қилиш, ватан равнақи ва 
эл-юрт фаровонлигига хизмат қилишдир. 
Давлатимиз эса ёшларимизнинг бу эзгу 
мақсадларини амалга оширишда қанот 
бўлмоқда.

Сизга тақдим этилаётган ушбу 
фотоальбомда “Эл-юрт умиди” 
жамғармасининг бакалавриат, магистратура 
ва докторантура дастурлари бўйича, 
ривожланган давлатларнинг нуфузли 
университетлари ва илмий марказларида 
таълим олиб қайтган 266 нафар  
стипендиатлар тўғрисида маълумотлар 
тақдим этилган.

Хулоса ўрнида шуни таъкидлаш керакки, 
дунёда кечаётган глобал пандемия ва нотинч 
ижтимоий-сиёсий вазиятга қарамасдан, 
Ўзбекистон ёшларининг хорижда таълим 
олиши учун давлат бюджетидан мунтазам 

ва барқарор маблағ ажратиб борилаётгани 
хорижлик ҳамкорлар томонидан юқори 
баҳоланмоқда, стипендиатлар ота-
оналари Ўзбекистон Президенти Шавкат 
Мирзиёевнинг халқчил сиёсатидан чексиз 
миннатдорлигига сабаб бўлмоқда.

Давлатимиз раҳбарининг узоқни кўзлаб 
инсон капиталига жуда катта эътибор 
қаратаётгани, энг муҳими, бу ишни шахсан 
назоратга олганлари юксак эътирофга 
лойиқдир.

Ишонч билан айта оламизки, 
стипендиатларимиз муҳтарам 
Президентимиз бошлаган ислоҳотларни 
уларнинг ёнларида елкама-елка туриб 
самарали амалга оширишда, эл-юрт 
тинчлиги ва ободлиги, халқ фаровонлиги 
ва Ватан равнақи йўлида ҳамда юртимизни 
ривожланган мамлакатлар қаторига 
киришида бор куч-ғайратларини, имконият 
ва билим-салоҳиятларини сафарбар 
этадилар.

“Эл-юрт умиди” жамғармаси иқтидорли 
ва истиқболли ёшларнинг орзу-истакларини 
рўёбга чиқаришда мустаҳкам қанот бўлиб 
қолади.

Адхам Бекмуродов
Ўзбекистон Республикаси 

Президенти ҳузуридаги Давлат бошқаруви 
академияси ректори, “Эл-юрт умиди” 

жамғармаси ижрочи директори

СТАТИСТИК МАЪЛУМОТЛАР

Жамғарма битирувчиларининг хорижий таълим 
дастурлари кесимидаги статистикаси

Хорижий давлатлар 
кесимидаги таҳлили

266

www.eyuf.uz

Жамғарма битирувчиларининг республика 
ҳудудлари кесимидаги таҳлили

Жамғарма битирувчиларининг соҳалар 
кесимидаги таҳлили

Хорижий университетлар 
кесимидаги таҳлили

«ЭЛ-ЮРТ УМИДИ» ЖАМҒАРМАСИ ОРҚАЛИ 
ХОРИЖИЙ ДАВЛАТЛАРНИНГ НУФУЗЛИ ОЛИЙ 

ТАЪЛИМ МУАССАСАЛАРИ ВА ИЛМИЙ  
ТАДҚИҚОТ МАРКАЗЛАРИНИНГ

 ДОКТОРАНТУРА (PHD)
ТАЪЛИМ ДАСТУРИДА ТАҲСИЛ ОЛИБ  

ҚАЙТГАН СТИПЕНДИАТЛАР

ЖАМИ: 35 НАФАР

«ЭЛ-ЮРТ УМИДИ» ЖАМҒАРМАСИ ОРҚАЛИ 
ХОРИЖИЙ ДАВЛАТЛАРНИНГ НУФУЗЛИ ОЛИЙ 

ТАЪЛИМ МУАССАСАЛАРИ ВА ИЛМИЙ  
ТАДҚИҚОТ МАРКАЗЛАРИНИНГ

 МАГИСТРАТУРА
ТАЪЛИМ ДАСТУРИДА ТАҲСИЛ ОЛИБ  

ҚАЙТГАН СТИПЕНДИАТЛАР

ЖАМИ: 192 НАФАР

«ЭЛ-ЮРТ УМИДИ» ЖАМҒАРМАСИ ОРҚАЛИ 
Н.И.ПИРОГОВ НОМИДАГИ РОССИЯ МИЛЛИЙ 

ТАДҚИҚОТ ТИББИЁТ УНИВЕРСИТЕТИНИНГ

 ОРДИНАТУРА
ТАЪЛИМ ДАСТУРИДА ТАҲСИЛ ОЛИБ  

ҚАЙТГАН СТИПЕНДИАТЛАР

ЖАМИ: 37 НАФАР

«ЭЛ-ЮРТ УМИДИ» ЖАМҒАРМАСИ ОРҚАЛИ 
ХОРИЖИЙ ДАВЛАТЛАРНИНГ НУФУЗЛИ ОЛИЙ 

ТАЪЛИМ МУАССАСАЛАРИ ВА ИЛМИЙ  
ТАДҚИҚОТ МАРКАЗЛАРИНИНГ

 БАКАЛАВРИАТ
ТАЪЛИМ ДАСТУРИДА ТАҲСИЛ ОЛИБ  

ҚАЙТГАН СТИПЕНДИАТЛАР

ЖАМИ: 2 НАФАР

